
Upravni odbor Fonda za zaštitu depozita održao je trideset šestu sjednicu, kojom je predsjedavao predsjednik Upravnog odbora Fonda Darko Bulatović.
Upravni odbor Fonda je danas razmotrio Nacrt Godišnjeg izvještaja o radu Fonda za zaštitu depozita za 2017. godinu i odlučio da se isti u formi predloga dostavi Centralnoj banci Crne Gore na usvajanje. Predlog Godišnjeg izvještaja je obiman i sveobuhvatan i daje informacije o sistemu zaštite depozita, nivou i strukturi pojedinih kategorija depozita, izloženosti Fonda prema bankama, nivou pokrivenosti garantovanih depozita, aktivnostima Fonda u 2017. godini i finansijskom poslovanju Fonda u 2017. godini.  
Upravni odbor Fonda je danas razmotrio izvještaj o visini ukupnih depozita, visini garantovanih depozita, obračunu i naplati redovne premije i stanju sredstava Fonda na dan 31.03.2018. godine. Konstatovano je da ukupna sredstva Fonda na 31.03.2018. godine iznose 99,2 miliona eura. Ukupni depoziti iznose 3,24 milijardi eura i bilježe neznatan rast u odnosu na 28.02.2018. godine. Garantovani depoziti u istom periodu bilježe neznatan pad i iznose 1,34 milijardi eura.
Upravni odbor Fonda je na današnjoj sjednici razmotrio i druga tekuća pitanja iz svoje nadležnosti.  
